
Bizning fikrimizcha, innovatsiya muhitining bugungi ahvoli qisqa muddatlarda 

xizmatlar sohasining innovatsion darajasini oshirishga imkon bermaydi. Shu sababli uni 

rivojlantirish uchun davlatning qo’llab quvvatlashi zarur. Demak davlat tomonidan sohani 

qo’llab quvvatlashni innovatsion xizmatlar sohasida yuqori samara beradi. Ma’lumki, 

kelgusida yangi innovatsion xizmatga ayladigan yangi ishlanmalar yaratish uchun ilmiy 

tashkilotlarni zamonaviy asbob-uskunalar bilan jihozlashni kengaytirish va ularni barcha 

zarur resurslar bilan ta’minlash talab etiladi. 

Bunda yangi texnologiyalar asosida innovatsion xizmatlarni joriy etish va qo‘shimcha 

qiymat zanjirlarini yaratish uchun jahon amaliyotida alohida infratuzilmalar tashkil etilgan. 

2018-2022 yillarda ilmiy va ilmiy-tadqiqot muassasalari tomonidan ilmiy 

ishlanmalarni tijoratlashtirishning umumiy qiymati hajmi 455,1 mlrd. so‘mni, jumladan 

ishlab chiqarilgan mahsulot hajmi – 366,8 mlrd.so‘mni (shundan 324,8 mlrd. so‘mlik 

mahsulot sotilgan) va ko‘rsatilgan xizmatlar hajmi – 88,3 mlrd.so‘mni tashkil etgan. 

“Olim–ilmiy tashkilot–hudud–tarmoq” tizimini rivojlantirish maqsadida Innovatsion 

rivojlanish agentligi tomonidan oliy ta’lim muassasalari va ilmiy tashkilotlar bilan xo‘jalik 

boshqaruvi organlari, tarmoq tashkilotlari va hududlar hamkorligini rivojlantirishga 

qaratilgan ilmiy ishlanmalarni tijoratlashtirish Forumining bahorgi hamda kuzgi 

bosqichlarini muntazam o‘tkazish yo‘lga qo‘yildi. 

2021-2022 yillarda o‘tkazilgan tijoratlashtirish Forumining bahorgi bosqichlari 

doirasida Qoraqalpog‘iston Respublikasi va viloyat hokimliklari tomonidan hudud 

muammolari echimiga qaratilgan ilmiy ishlanmalarni amalga oshirish hamda joriy etish 

maqsadida loyihalarni moliyalashtirish bo‘yicha shartnomalar imzolandi. 2021 yilda 

Qoraqalpog‘iston Respublikasi va viloyat hokimliklari tomonidan 37 ta ishlanmaga 6,48 

mlrd.so‘m, 2022 yilda 44 ta ishlanmaga 8,93 mlrd.so‘m mablag‘ yo‘naltirildi. 

Shuningdek, Ilmiy ishlanmalarni tijoratlashtirish Forumlari doirasida hamda “Olim-

Ilmiy tashkilot-Tarmoq” tizimi bo‘yicha taqdimot qilingan jami 66 ta loyihalar vazirlik 

tomonidan moliyalashtirildi hamda yil yakunlarida o‘tkazilgan tijoratlashtirish Forumining 

kuzgi bosqichlarida ushbu loyihalar doirasida ishlab chiqarilgan mahsulotlar namoyish 

etildi. Ushbu loyihalar doirasida yangi turdagi innovatsion hamda import o‘rnini bosuvchi 

mahsulotlar yaratildi. Belgilangan topshiriqlarning bajarilishida hududlar kesimida quyidagi 

yo‘nalishlarda innovatsion xizmatlarni tashkil etish bo‘yicha amaliy natijalarga erishilgan: 

1. “Andijon tajriba-ko‘rgazma maydoni”da bino va inshootlarning qurilishini 

yakunlash va dorivor o‘simliklarni qayta ishlashni yo‘lga qo‘yish. 

8 ga ekin maydonida Amarant (6ga), rastoropsha (0.5ga), Xelba (0,5ga), Steviya (1 ga) 

dorivor o‘simliklari ekilgan va hosillari yig‘ib olinmoqda. 

Steviya ko‘chatchiligi yo‘lga qo‘yildi va kam ta’minlangan oilalarga ko‘chat etkazib, 

kambag‘alchilikni kamaytirish tajribasi amalga oshirilmoqda. 

O‘simliklarni qayta ishlash orqali farmatsevtika mahsulotlari hamda baliqchilik va 

chorvachilik uchun yuqori oqsilga ega ozuqabop em mahsulotlari ishlab chiqarishni yo‘lga 

qo‘yish rejalashtirilgan. 

Rossiya Federatsiyasi (granulalash agregati) va Germaniyadan ikki shnekli press-

stanok, o‘simlik urug‘idan yog‘ oluvchi qurilma va uning tarkibiy qismlarini 339 769,0 

Evro ga xarid qilish uchun texnik shartlar ishlab chiqilgan. 

2. “Nacle” innovatsion mineral o‘g‘itini ishlab chiqarishni tashkil etish. Ushbu 

maqsadda 2 gektar er maydoni ajratib berildi (Mingbuloq tuman hokimini 2019 yil 10 

apreldagi 1371-son qarori). 

Loyihaning dastlabki bosqichida investorlar tomonidan 2,0 mln.dollarlik mineral o‘g‘it 

investitsiya sifatida kiritilgan. 15,3 mlrd. so‘mlik 100 tonna biomineral o‘g‘it  “Ittifoq” 

MCHJ tomonidan Namangan, Navoiy, Farg‘ona, Qashqadaryo va Toshkent viloyatining 

1048 ta fermer xo‘jaliklariga shartnoma asosida  etkazib berilgan. SHartnomalarbo‘yicha 

12,8 mlrd. so‘mlik debitor qarzdorligi yuzaga kelgan. 

Jamiyat rahbariyati zavod qurish loyihasi ishlab chiqilganligini, qarzdorlikning 5 

mlrd.so‘mi qaytishi bilan kompaniya qurilish ishlarini boshlashni, va o‘g‘it ishlab chiqarish 

asbob-uskunalarni o‘rnatishini ma’lum qilgan. 

3. Namangan viloyatida “BRIGHT INTELLECTUAL KIDS HTM” 

 bolalar texnoparkini tashkil etish loyihasi. “Bright Intellectual Kids” NTM ta’sischisi 

tomonidan Bolalar texnoparki uchun zaruriy xonalar ajratilgan va hozirda maxsus xonalar 

ta’sischining o‘z xisobidan ta’mirdan chiqarilmoqda. Innovatsiya vazirligi tomonidan 

“Bright Intellectual Kids” NTM uchun 2 536 910 so‘m miqdoridagi moddiy ko‘mak orqali 

bolalar texnoparki uchun 100 dona kitob, Elektronika konstruktorlik to‘plamlari va 

Robototexnika bo‘yicha maxsus o‘quv kursi tashkil etishni moliyalashtirish bo‘yicha qaror 

qabul qilindi. 

4. Samarqand viloyatida ta’lim klasteri tashkil etish. Innovatsion ta’lim klasteri o‘quv 

jarayonini tashkil qilish uchun qo‘shimcha ravishda Samarqand servis va iqtisodiyot instituti 

huzuridagi litsey binosining bir qismi ijara shartnomasi asosida ajratildi. Natijada 

“ISTIQBOLLI TA’LIM” xususiy maktabining o‘quvchilari soni 260 nafarga etdi. 

5. “Urgut” erkin iqtisodiy zonasida amalga oshirilayotgan loyihalar. Bugungi kunda 

“Urgut” EIZ hududida jami 148 ta tadbirkorlik sub’ektlari faoliyat yuritib, shundan 70 

tasiga rezident maqomi berilgan. 

Bugungi kunda “Paragon Irrigation Pvt. Ltd.” (Hindiston) kompaniyasi bilan 

innovatsion texnologiyalar asosida tomchilatib sug‘orish tizimlarini ishlab chiqarish 

bo‘yicha qo‘shma korxonani tashkil etish va uni “Urgut” EIZ hududida joylashtirish 

bo‘yicha masala ishlanmoqda. 

6. Qoraqalpog‘istonda yo‘lga qo‘yilgan telemeditsinaga asoslangan innovatsion 

klinika hamda Respublika pediatriya ilmiy-amaliy tibbiyot markazi o‘rtasida real vaqtdagi 

telemeditsina aloqasi o‘rnatildi. Bunda 18 yoshgacha bo‘lgan va har xil turdagi kasalligi 

bo‘lgan bolalarga mutaxassislar tomonidan tibbiy maslahatlar berildi, tashhis qo‘yildi 

hamda davo muolajalari yozib berildi. Shuningdek, klinika kelgusida poytaxtimizdagi 

boshqa tibbiyot markazlari bilan ham real vaqtdagi telemeditsina aloqasini o‘rnatishni 

hamda olis hududdagi fuqarolarimizga ham tibbiy yordam ko‘rsatishni rejalashtirgan. 

Shuningdk, raqamli texnologiyalardan foydalangan holda  innovatsion xizmatlar 

ko‘rsatish faoliyati bilan shug‘ullanayotgan tadbirkorlik sub’ektlariga “Innovatsion 

xizmatlar uchun “Patent-Box” rejimi” soliq imtiyozini qo‘llash taklif etilmoqda. 

Konferensiyaning maqsadi: 

Professor-o‘qituvchilar, talaba-yoshlarni jamiyatda olib borilayotgan ijtimoiy-siyosiy 

jarayonlardagi rolini kuchaytirish, innovatsion g‘oyalarni amalga oshirish va 

takomillashtirish, shuningdek yoshlarning intellektual salohiyatini rivojlantirish va 

rag’batlantirish kabi ustuvor vazifalarini amalga oshirish hamda mazkur yo‘nalishda ilmiy 

tadqiqot ishlarini faollashtirish, yoshlarimizning ma’naviy immunitetini kuchaytirish, 

ularning bo‘sh vaqtini mazmunli o‘tkazishda  

5 ta muhim tashabbus muhim ahamiyat kasb etadi.  

